Agenda - Y Pwyllgor Cydraddoldeb, Llywodraeth Leol a

Chymunedau

Lleoliad: | gael rhagor o wybodaeth cysylltwch a:
Ystafell Bwyllgora 3 - Senedd Naomi Stocks

Dyddiad: Dydd Mercher, 21 Mehefin Clerc y Pwyllgor

2017 0300 200 6565

Amser: 09.00 SeneddCymunedau@cynulliad.cymru

Rhag-gyfarfod (09.00 - 09.15)

1 Cyflwyniad, ymddiheuriadau, dirprwyon a datgan buddiannau

2 Ymchwiliad i dlodi yng Nghymru: Cymunedau yn Gyntaf - yr hyn a
ddysgwyd - sesiwn dystiolaeth 4: Ysgrifennydd y Cabinet dros

Gymunedau a Phlant

(09.15 - 10.45) (Tudalennau 1 - 13)

e Carl Sargeant AC, Ysgrifennydd y Cabinet dros Gymunedau a Phlant
e Jo-Anne Daniels, Cyfarwyddwr, Cymunedau a Threchu Tlodi
e Ruth Studley, Dirprwy Gyfarwyddwr, Pontio Cymunedau yn Gyntaf

3 Papurau i'w nodi

3.1 Llythyr gan Ysgrifennydd y Cabinet dros Gymunedau a Phlant mewn
perthynas a Bil Diddymu’r Hawl i Brynu a Hawliau Cysylltiedig (Cymru) - 9
Mehefin 2017

(Tudalennau 14 - 18)

3.2 Llythyr gan Ysgrifennydd y Cabinet dros Gymunedau a Phlant mewn
perthynas a Bil Diddymu’r Hawl i Brynu a Hawliau Cysylltiedig (Cymru) - 13
Mehefin 2017

(Tudalen 19)

3.3 Llythyr gan Gadeirydd y Pwyllgor Cyllid mewn perthynas a gwaith craffu ary

Gyllideb ddrafft

,Ff Cynulliad National
/’ Cenedlaethol Assembly for

Cymru Wales

(Tudalennau 20 - 21)



Cynnig o dan Reol Sefydlog 17.42 (vi) i wahardd y cyhoedd o
weddill y cyfarfod

Egwyl (10.45 - 11.00)

Ymchwiliad i dlodi yng Nghymru: Cymunedau yn Gyntaf - yr hyn a
ddysgwyd - trafod y dystiolaeth a ddaeth i law o dan eitem 2
(11.00 -11.30)

Bil Diddymu'r Hawl i Brynu a Hawliau Cysylltiedig (Cymru): trafod

yr adroddiad drafft
(11.30-12.30)

Ymchwiliad i ddiogelwch tan mewn tyrrau o fflatiau: ystyried y dull



Yn rhinwedd paragraff(au) vi o Reol Sefydlog 17.42 E |te m 2

Mae cyfyngiadau ar y ddogfen hon

Y Pwyllgor Cydraddoldeb, Llywodraeth Leol a Chymunedau
Equality, Local Government and Communities Committee
ELGC(5)-19-17 Papur 1/ Paper 1

Papur Tystiolaeth - y Pwyllgor Cydraddoldeb, LIywodraeth Leol a
Chymunedau

Rhagarweiniad

Pwrpas y papur hwn yw rhoi tystiolaeth i ymchwiliad y Pwyllgor Cydraddoldeb,
Llywodraeth Leol a Chymunedau o'r gwersi a ddysgwyd yn sgil Cymunedau yn
Gyntaf.

Beth a fu’n llwyddiant a beth na fu’n llwyddiant i’r rhaglen Cymunedau yn
Gyntaf.

Er bod tystiolaeth o rywfaint o lwyddiant ar lefel unigolion, nid yw Cymunedau yn
Gyntaf wedi cael effaith ar lefelau tlodi cyffredinol yng Nghymru ac mae'r rhain wedi
aros yn ystyfnig o uchel.

Mae Llywodraeth Cymru yn mabwysiadu dull traws-lywodraeth o fynd i'r afael &'r hyn
sydd wrth wraidd tlodi, gan gynnwys canolbwyntio ar sicrhau rhagor o gyfleoedd i
gael gwaith a gwella sgiliau. Mae blaenoriaethau fy mhortffolio i yn cefnogi'r dull
Llywodraeth-gyfan hwn, gan ganolbwyntio ar y blynyddoedd cynnar, cyflogadwyedd
a grymuso cymunedau; roedd cryn gefnogaeth o blaid y dull newydd hwn yn yr
ymgysylltu helaeth diweddar #Trafod Cymunedau. Ar 6l yr ymgysylltu hwn, ac fel
rhan o'm penderfyniad i ddirwyn Cymunedau yn Gyntaf i ben fesul tipyn, cyhoeddais
amrywiaeth o gyllid ychwanegol i liniaru rhai o'r heriau posibl. Roedd hyn yn
cynnwys y 70% o gyllid ar gyfer cyfnod pontio deuddeg mis; cronfa Etifeddol o £6m i
fwrw ymlaen ag agweddau llwyddiannus ar y rhaglen; £4m o arian cyfalaf
ychwanegol i helpu i amddiffyn asedau cymunedol gwerthfawr; a buddsoddiad
ychwanegol o £12m i ymestyn y cymorth ar gyfer cyflogadwyedd yng nghyswlit ein
rhaglenni Cymunedau am Waith ac Esgyn.

Rwy'n annog cyrff cyhoeddus yn daer i gydweithio fel rhan o'r dull newydd ac
ystyried cynnal y prosiectau Cymunedau yn Gyntaf hynny y mae cymunedau'n rhoi
gwerth arnynt ac sy'n gyson a'u blaenoriaethau ac yn help i'w gwireddu. Mae fy
swyddogion wrthi'n cynnal trafodaethau cynhyrchiol ag adrannau eraill o Lywodraeth
Cymru i sicrhau bod dull cadarn, cydgysylltiedig ar waith yn ystod y flwyddyn bontio,
gan weithio tuag at ein dull traws-lywodraeth newydd o feithrin cymunedau cydnerth.

Yn 2009, gwelodd Swyddfa Archwilio Cymru fod tyndra rhwng pennu cyfeiriad clir ar
gyfer rhaglen Cymunedau yn Gyntaf a chaniatau i bob partneriaeth gymunedol
bennu ei thrywydd ei hun. Canfu'r Swyddfa fod pryderon yn lleol ynghylch y gofynion
afrealistig ar bartneriaethau. Nid oedd gan lawer ohonynt y sgiliau na'r gallu i
wireddu canlyniadau caletach megis y rhai sy'n berthnasol i swyddi a thlodi plant.

Pan werthuswyd y Rhaglen a oedd ar waith cyn 2012 gan Amion Consulting Ltd ac
Old Bell, adroddwyd, er bod mwy o amddifadedd yn y rhan fwyaf o ardaloedd
Cymunedau yn Gyntaf nag yng ngweddill Cymru, bod eu hamgylchiadau’n
gyffredinol wedi gwella, er gwaethaf effaith yr amodau economaidd ar y pryd. Y farn
oedd bod y bwich wedi cau rhywfaint rhwng yr ardaloedd hyn a gweddill y wlad ar
sail nifer o ddangosyddion, gan gynnwys diweithdra, gweithgaredd economaidd,
cyfraddau cyflogaeth a lefelau cyrhaeddiad. Roedd yn cydnabod, er bod pethau
wedi gwella, nad oedd modd llunio casgliadau am yr hyn a fyddai wedi digwydd pe
na bai’r Rhaglen Cymunedau yn Gyntaf wedi digwydd. Y casgliad oedd, o ran
diweithdra, bod effaith gadarnhaol, ychwanegol ac effaith y gellid ei phriodoli i'w
gweld yn ardaloedd Cymunedau yn Gyntaf, er mai cyfyngedig oedd yr effaith honno.

Roedd canfyddiadau'r gwerthusiadau hyn a'r ymgynghoriad '‘Cymunedau yn Gyntaf -
Y Dyfodol' yn 2011, yn sail ar gyfer cynllun y rhaglen bresennol a dull sy'n
canolbwyntio mwy ar ganlyniadau.

Yn ystod y gwerthusiad diweddaraf ar Gymunedau yn Gyntaf gan Ipsos Mori a
Wavehill Consulting, tynnwyd sylw at nifer o elfennau cadarnhaol. Un o'r rhain oedd
bod cyd-destun polisi cryf i'r rhaglen ar y pryd a'i bod yn amlwg sut yr oedd ei
nodau'n cydweddu ag agenda trechu tlodi ehangach Llywodraeth Cymru. Y casgliad
oedd bod y newidiadau i'r rhaglen yn 2012 wedi golygu bod gwell cyfle i'r rhaglen
gyflawni ei nodau'n llwyddiannus a bod y newidiadau hyn wedi mynd i'r afael &’r
heriau a welwyd mewn fersiynau blaenorol ohoni. Serch hynny, cyfeiriwyd at nifer o
wendidau a heriau. Roedd cael gafael ar ddata monitro cadarn, cyson am
berfformiad yn her allweddol a pharhaus. Nid oedd gan bob Clwstwr Cymunedau yn
Gyntaf yr arbenigedd i gynllunio prosesau monitro effeithiol ac roedd y dulliau a
ddefnyddid yn amrywio'n fawr. Roedd y gwerthusiad yn dweud y gellid gwella
swyddogaeth llywodraethu'r Cyrff Cyflawni Arweiniol, gan ysgwyddo rhagor o
gyfrifoldeb am symud cyllidebau i sicrhau bod dyraniadau ariannu'n cael eu
defnyddio a'u cyfeirio yn y ffordd fwyaf effeithiol. Nodwyd bod Atebolrwydd yn
Seiliedig ar Ganlyniadau mewn rhai ardaloedd yn annog targedu'r hawsaf eu
cyrraedd yn hytrach na chyflawni'r gwir nod, sef targedu'r rhai anoddaf eu cyrraedd.

Er bod camau wedi'u cymryd i fynd i'r afael &'r problemau hyn, roedd gwendidau i'w
gweld o hyd. Yn anad dim, roedd y gwerthusiad yn gywir wrth ddangos nad oedd (ac
nad yw) hanfod athroniaeth y rhaglen - sef bod modd gwella nhodweddion ardal drwy
ddylanwadu ar ganlyniadau ar lefel unigolion - wedi'i brofi.

Roedd yr adborth yn sgil y cyfnod ymgysylltu a gynhaliwyd yn gynharach eleni'n
dangos y llu o ffyrdd y mae Cymunedau yn Gyntaf wedi bod o fudd i unigolion ac
rwy'n ddiolchgar i weithlu Cymunedau yn Gyntaf am y gwahaniaeth y maent wedi'i
wneud i filoedd o bobl a'u cymunedau. Fy nod yw dwysau ein hymdrechion i roi i
bobl yr arfau sydd eu hangen arnynt er mwyn iddynt gael cyfran decach o ffyniant y
genedl hon. Yng nghanol hyn oll, rhaid sicrhau bod addewid o swyddi da a sicr.

Felly, er fy mod yn awyddus i gynnal etifeddiaeth werthfawr Cymunedau yn Gyntaf,
rwyf am fwrw ymlaen &'n dull newydd o sicrhau cymunedau cydnerth.

Yn ystod y flwyddyn bontio hon, byddwn yn cynnal ymarfer gwersi a ddysgwyd fel
sail i’r ffordd newydd o weithio.

Sut y bydd awdurdodau lleol yn penderfynu pa brosiectau a fydd yn parhau i
gael cyllid ar 61 mis Mehefin 2017.

Er mai gwaith y Cyrff Cyflawni Arweiniol yw gwneud y penderfyniadau hyn ar lefel
leol ar sail anghenion a blaenoriaethau lleol, mae Llywodraeth Cymru wedi cyhoeddi
canllawiau Pontio a Strategaeth i Gyrff Cyflawni Arweiniol sy'n esbonio'r hyn a
ddisgwylir pan fydd y Cyrff hyn yn mynd ati i wneud penderfyniadau wrth ddyrannu
cyllidebau unigol Cymunedau yn Gyntaf ar gyfer 2017-18.

Mae'r canllawiau'n ei gwneud yn glir y dylai'r cynlluniau pontio ar gyfer 2017-18
adlewyrchu'r asesiad perthnasol o lesiant lleol ac y dylai fod yn gyson a'r 5 ffordd o
weithio yn Neddf Llesiant Cenedlaethau'r Dyfodol (Cymru) 2015. At hynny, dylai
cymunedau a Byrddau Gwasanaethau Lleol chwarae rhan allweddol yn y broses
gynllunio.

Mae'r Cyrff Cyflawni Arweiniol wedi elwa o gael proses gynllunio dau gam.
Cyflwynwyd bras gynlluniau ar gyfer y cyfnod pontio ddiwedd mis Mawrth 2017, ac
mae'r rhain wedi llywio ymagwedd Llywodraeth Cymru at y cyfnod pontio, yr
amserlenni a'r mathau o brosiectau a fydd yn parhau yn ystod y flwyddyn. Disgwylir
i'r cynlluniau pontio terfynol gael eu cyflwyno ddiwedd mis Mai.

Mae'r broses bontio wedi caniatau hyblygrwydd i'r Cyrff Cyflawni Arweiniol
benderfynu sut y byddant yn proffilio'u cyllid ar gyfer 2017-18 i'w helpu i gyflawni eu
blaenoriaethau lleol. Serch hynny, cydnabyddir mai dogfennau byw yw'r cynlluniau
pontio ac yn wir y gallant newid yn ystod y flwyddyn. Mae'r swyddogion wedi bod, a
byddant yn parhau i fod, mewn cysylltiad agos a'r holl Gyrff Cyflawni Arweiniol yn
ystod y cyfnod pontio.

Sut y bydd gwahanol raglenni lleihau tlodi yn newid ar 61 i Gymunedau yn
Gyntaf ddod i ben.

Ymrwymiad craidd y Llywodraeth wrth fwrw ymlaen yw buddsoddi yn ffyniant ein
cenedl; creu swyddi a phrentisiaethau, treialu prosiectau megis '‘Gwell Swyddi'n Nes
Gartref' a'r cynnig gofal plant i rieni sy'n gweithio.

Mae Llywodraeth Cymru wedi canolbwyntio o'r newydd ar ei dull o drechu tlodi, gan
roi pwyslais o'r newydd ar gyflogadwyedd ac ymyrryd yn gynnar. Roedd hyn yn

ategu’r penderfyniad i ddirwyn Cymunedau yn Gyntaf i ben yn raddol ac, yn hytrach,
i arddel dull newydd o greu cymunedau cydnerth sy'n gallu ffynnu a llwyddo. Gyda'r

ffocws newydd hwn ar waith, mae'r modelau cyflawni presennol ar gyfer rhaglenni
lliniaru tlodi wedi'u hadolygu i sicrhau eu bod yn ategu’r dull Llywodraeth gyfan sy'n
datblygu er mwyn trechu tlodi ac allgau cymdeithasol drwy gynyddu cyfranogiad yn y
farchnad lafur a helpu pobl i gael gafael ar gyflogaeth gynaliadwy.

Mae £12m ychwanegol yn cael ei fuddsoddi i ymestyn rhaglenni Cymunedau am
Waith ac Esgyn. Mae'r ddwy raglen yn helpu'r rhai sydd bellaf oddi wrth fyd gwaith
ac sy'n wynebau rhwystrau lu rhag symud i swydd gynaliadwy. Yn y gorffennol, mae
Cymunedau am Waith, yn ogystal a rhaglenni trechu tlodi eraill o bosibl wedi dibynnu
ar 0l troed Cymunedau yn Gyntaf a'i seilwaith. Drwy symud oddi wrth gyfyngiadau
daearyddol Cymunedau yn Gyntaf, bydd y dull newydd yn cryfhau eto'r gefnogaeth a
roddir i'r bobl hynny ym mhob cwr o Gymru sy'n aml yn wynebu llu o rwystrau
sylweddol a’r rheini’n eu hatal rhag manteisio ar hyfforddiant neu gyfleoedd i gael
gwaith. Bydd y rhaglen estynedig yn canolbwyntio’n benodol ar aelwydydd heb
waith, y rhai sydd wedi bod yn ddi-waith yn y tymor hir a'r rhai sy’n economaidd
anweithgar.

O 1 Ebrill 2017 ymlaen, bydd y prosiectau strategol a gomisiynir drwy’r rhaglen
Teuluoedd yn Gyntaf yn canolbwyntio o'r newydd ar ddarparu cymorth rhianta a
chymorth i bobl ifanc. Penderfynwyd hyn er mwyn sicrhau bod Teuluoedd yn Gyntaf
mewn gwell sefylifa i allu helpu teuluoedd i feithrin cydnerthedd a hyder a'u harfogi
a'r sgiliau i sicrhau canlyniadau cadarnhaol a chynaliadwy yn yr hirdymor. Ni fydd
dim newid i elfennau pwysig eraill y rhaglen, gan gynnwys y dull cefnogi teuluoedd a
ddefnyddir gan y Tim o Amgylch y Teulu.

Tudalen y pecyn 13



Y Pwyllgor Cydraddoldeb, Llywodraeth Leol a Chymunedau
Equality, Local Government and Communities Committee

Eiterilc 5)11 9-17 Papur 2/ Paper 2 <y}ﬁ;(

rl Sargeant AC/AM )\ Lfe
Ysgrifennydd y Cabinet dros Gymunedau a Phlant -
Cabinet Secretary for Communities and Children - JQ

Llywodraeth Cymru
Ein cyf/Our ref: MA-L-CS-0383-17 Welsh Government

John Giriffiths AC
Cadeirydd y Pwyllgor Cydraddoldebau, Llywodraeth Leol a Chymunedau
Cynulliad Cenedlaethol Cymru

9 Mehefin 2017

Annwyl John
BIL DIDDYMU’'R HAWL | BRYNU A HAWLIAU CYSYLLTIEDIG (CYMRU)

Diolch am eich llythyr dyddiedig 26 Mai yn dilyn fy ymddangosiad gerbron y Pwyligor
Cydraddoldebau, LIlywodraeth Leol a Chymunedau ar 25 Mai ynghylch Bil Diddymu’r Hawl i
Brynu a Hawliau Cysylltiedig (Cymru).

Rwyf wedi nodi isod yr wybodaeth bellach y cytunais i’'w darparu i'r Pwyllgor ynghyd ag
ymatebion i'r cwestiynau ychwanegol a godwyd gennych yn eich llythyr:

Nifer yr eiddo y mae’r cyfyngiadau arfaethedig ar anheddau a osodir am y tro cyntaf
yn debygol o effeithio arno.

Mae nifer yr eiddo y mae’r cyfyngiadau arfaethedig ar anheddau a osodir am y tro cyntaf yn
debygol o effeithio arno yn cynnwys pob adeilad newydd ac adeiladau sy’n cael eu caffael.
Dengys data o StatsCymru (Tabl 1) isod fod 20 eiddo awdurdod lleol wedi cael ei adeiladu
yny cyfnod 10 blynedd 2006-07 i 2015-16. Mae Landlordiaid Cymdeithasol Cofrestredig
wedi adeiladu mwy o eiddo, ond mae graddfa’r gweithgarwch hwnnw’n parhau i fod yn
gymharol isel, yn llai na 1% o gyfanswm y stoc dai y mae Landlordiaid Cymdeithasol
Cofrestredig yn berchen arnynt.

Canolfan Cyswllt Cyntaf / First Point of Contact Centre:

Bae Caerdydd « Cardiff Bay 0300 0604400
Caerdydd . Cardiff Gohebiaeth.Carl.Sargeant@llyw.cymru
CF99 1NA Correspondence.Carl.Sargeant@gov.wales

Rydym yn croesawu derbyn gohebiaeth yn Gymraeg. Byddwn yn ateb gohebiaeth a dderbynnir yn Gymraeg yn Gymraeg ac ni fydd
gohebu yn Gymraeg yn arwain at oedi.

We welcome receiving correspondence in ngydﬂ)lfeﬂre)[p@@g&&clla}d in Welsh will be answered in Welsh and corresponding
in Welsh will not lead to a delay in responding.


mailto:Gohebiaeth.Carl.Sargeant@llyw.cymru
mailto:Correspondence.Carl.Sargeant@gov.wales

Tabl 1 Anheddau newydd y sector cymdeithasol sydd wedi’u cwblhau (ac yn barod
i’'w meddiannu)

Landlord Awdurdod lleol Cyfanswm
cymdeithasol
cofrestredig
2006-07 346 0 346
2007-08 343 5 348
2008-09 692 0 692
2009-10 880 3 883
2010-11 992 0 992
2011-12 829 0 829
2012-13 744 0 744
2013-14 671 12 683
2014-15 837 0 837
2015-16 1,254 0 1,254
Cyfanswm 7,588 20 7,608

Ffynhonnell: Casgliad data am adeiladau tai newydd gan awdurdodau lleol a'r Cyngor Adeiladau Tai Cenedlaethol (NHBC) - StatsCymru

Mae Tabl 2 yn dangos nifer yr unedau tai fforddiadwy ychwanegol a gafodd eu caffael gan
Landlordiaid Cymdeithasol Cofrestredig ers 2012-13. Er mwyn caffael unedau tai
fforddiadwy ychwanegol mae Landlordiaid Cymdeithasol Cofrestredig yn prynu neu’n rhentu
eiddo’r sector preifat yn uniongyrchol. Nid ydynt yn cynnwys unedau tai fforddiadwy newydd
eu hadeiladu neu eu haddasu.

Tabl 2 Nifer yr eiddo sy’n cael ei gaffael gan Awdurdodau Lleol a Landlordiaid
Cymdeithasol Cofrestredig y flwyddyn

Landlord cymdeithasol Cyfanswm
cofrestredig
2012-13 308 308
2013-14 249 249
2014-15 282 282
2015-16 144 144
Cyfanswm 083 083

Ffynhonnell: Casgliad data am y Ddarpariaeth Tai Fforddiadwy, Llywodraeth Cymru - StatsCymru

Byddai nifer yr eiddo y mae’r cyfyngiadau arfaethedig ar anheddau a osodir am y tro cyntaf
yn debygol o effeithio arno yn cynnwys tai wedi’'u haddasu a’u hadnewyddu — os ydynt wedi
bod yn wag am y chwe mis blaenorol. Fodd bynnag, oherwydd nad yw Llywodraeth Cymru
yn casglu unrhyw ddata penodol yn ganolog ar dai wedi’u haddasu a’u hadnewyddu, ni ellir
amcangyfrif cyfanswm yr eiddo y mae’r cyfyngiadau yn effeithio arno y tu hwnt i’r ffigurau a
ddarperir uchod ar gyfer adeiladau newydd (sy’'n cynnwys tai wedi’'u haddasu) a thai
fforddiadwy ychwanegol sy’n cael eu caffael.

Yn seiliedig ar y dybiaeth bod y cyfraddau adeiladu tai/caffael blynyddol diweddaraf yn
cynrychioli’r hyn a fydd yn digwydd yn ystod y cyfnod 10 mis (rhwng diddymu stoc a osodir
amy tro cyntaf a diddymu llwyr), byddai nifer yr eiddo sy’n cael ei ddiogelu yn cyfateb, ar
gyfartaledd i 1,170 (h.y. (1,254+144)*10/12). Rydym wedi talgrynnu’r ffigur i’r 10 eiddo
agosaf.

Ni fyddai pob un o’r eiddo ar gael i'w brynu o dan yr Hawl i Brynu neu’r Hawl i Gaffael yn
ystod y cyfnod 10 mis, oherwydd byddai’n rhaid i unrhyw denantiaid fodloni’r meini prawf
cymhwysedd. Fodd bynnag, diben diddymu’r hawliau hyn yn gynnar ar dai a osodir am y tro
cyntaf yw annog landlordiaid cymdeithasol i ddatblygu tai newydd cyn gynted & phosibl heb
ofni fod yn rhaid eu gwerthu o dan yr Hawl i Brynu neu’r Hawl i Gaffael.

Darparu manylion y broses ymgynghori ynghylch diddymu a gynhaliwyd cyn
cyflwyno’r Bil

Y prif gyfrwng ymgynghori ar y cynigion oedd ein Papur Gwyn ‘Dyfodol yr Hawl i Brynu a’r
Hawl i Gaffael’ a gyhoeddwyd yn lonawr 2015 ac a oedd yn agored am gyfnod o ddeuddeg
wythnos. Caiff canlyniad yr ymgynghoriad ei grynhoi yn Adran 4 o'r Memorandwm
Esboniadol ar gyfer y Bil.

Roedd y Papur Gwyn ar gael ar ffurf copi caled ac yn electronig. Roedd ein dulliau
cyfathrebu hefyd yn targedu grwpiau anodd eu cyrraedd drwy eu sefydliadau
cynrychioliadol yn cynnwys Shelter Cymru - y sefydliad ar gyfer digartrefedd a chyngor ar
dai, Cymorth Cymru - y corff ambarél ar gyfer darparwyr gwasanaethau digartrefedd,
cymorth yn ymwneud a thai a gwasanaethau gofal cymdeithasol, Tai Pawb - y corff
cydraddoldeb a chyfiawnder cymdeithasol ym maes tai yng Nghymru, Pobl Ifanc Cymru -
rhwydwaith cynrychioliadol pobl ifanc a Chyngor y Sipsiwn a’r Teithwyr.

Yn ogystal &'r ymgynghoriad ffurfiol, cynhaliwyd pedair sesiwn gweithdy gyda rhanddeiliaid i
gael safbwyntiau ar gynnwys y Bil. Roedd y rhain yn cynnwys cynrychiolwyr o blith
landlordiaid cymdeithasol, sefydliadau’r trydydd sector a sefydliadau sy’n cynrychioli
tenantiaid, y digartref, grwpiau lleiafrifol a phobl ifanc.

Eglurwch pa fodelu a wnaed ar yr effaith debygol ar werthu stoc tai cymdeithasol
wrth bennu hyd y cyfnod rhybudd

Cafodd senario amgen a oedd yn ystyried cyfnod rhybudd o 2 flynedd ei gynnwys yn'y
modelu ar gam cynharaf o’r broses datblygu polisi. Roedd hyn yn dangos nifer uwch o
werthiannau tai cymdeithasol nag o dan gyfnod rhybudd o 1 flwyddyn.

Mae’r gwahaniaeth yn nifer y gwerthiannau rhwng y cyfnod rhybudd 1 a 2 flynedd yn
dibynnu ar y tybiaethau a wnaed ynghylch y cynnydd mewn gwerthiannau a gafwyd o
ganlyniad i ddiddymu’r Hawl i Brynu.

Mae’n bosibl y bydd disgwyl i'r gweithgarwch cyfathrebu ynghyd &'r newyddion am hynt y Bil
drwy’r Cynulliad Cenedlaethol arwain at gynnydd yn nifer y ceisiadau Hawl i Brynu yn ystod
2017-18. Caiff y dybiaeth y bydd cynnydd mewn gwerthiannau ei hategu gan dystiolaeth o
ostyngiadau blaenorol yn uchafswm y disgownt sydd ar gael (gweler Tabl 3 isod) ac o
brofiad yn yr Alban lle'r oedd y cyfnod rhybudd ar gyfer diddymu Hawl i Brynu yn cyfateb i
ddwy flynedd. Dengys ystadegau ar gyfer yr Alban fod nifer y gwerthiannau tai cymdeithasol
wedi cynyddu 20% rhwng 2013-14 a 2014-15 (y cyfnod y cytunwyd i ddiddymu’r Hawl i
Brynu) ac wedi cynyddu 12.5% pellach yn ystod 2015-16.

At ddibenion yr Asesiad Effaith Rheoleiddiol, tybir y bydd nifer flynyddol y gwerthiannau

Hawl i Brynu yn cynyddu rhwng 20% a 50%. Mae hyn yn cyfateb i rhwng 240 a 300 o
werthiannau’r flwyddyn.

A oes unrhyw dystiolaeth wedi’i chasglu ar y cynnydd mewn gwerthiannau eiddo
mewn ardaloedd lle mae’r Hawl i Brynu a’r Hawl i Gaffael wedi’u hatal

Mae Tabl 3 isod yn dangos y cynnydd mewn gwerthiannau cyn i'r broses atal gael ei rhoi ar
waith yn yr awdurdodau hynny lle mae’r Hawl i Brynu wedi’i hatal.

Mae’r dyddiadau pan gafodd yr Hawl i Brynu a’r Hawl i Gaffael eu hatal ym mhob un o’r
awdurdodau fel a ganlyn: Sir Gaerfyrddin (28 Gorffennaf 2014); Abertawe (1 Rhagfyr 2014);
Ynys Mon (11 Gorffennaf 2016); Sir y Fflint (14 Tachwedd 2016) a Sir Ddinbych (18
Tachwedd 2016).

Cafwyd cynnydd o 200% yn nifer y gwerthiannau statudol (drwy’r Hawl i Brynu a’r Hawl i
Gaffael) yn Sir Gaerfyrddin a chynnydd o 89% yn Abertawe yn ystod 2013-14 sef y cyfnod
yn union cyn dechrau’r broses atal.

Yn yr un modd cafwyd cynnydd o 100% yn nifer y gwerthiannau statudol yn Ynys Mén a Sir
Ddinbych a chynnydd o 17% yn Sir y Fflint yn ystod 2015-16 sef y flwyddyn ariannol cyn
dechrau’r broses atal yn yr awdurdodau hyn.

Tabl 3 - Y newid o ran nifer a chanran flynyddol gwerthiant statudol tai cymdeithasol drwy’r Hawl i Brynu a’r
Hawl i Gaffael dros y 5 mlynedd diwethaf

Cyfanswm gwerthiannau statudol
2010-11 2011-12 2012-13 2013-14 2014-15 2015-16
Nifer Nifer % Nifer % Nifer % Nifer % Nifer %
newid newid newid newid change

Ynys Mén 5 2 -60% 0% 3 50% 5 67% 10 100%
Sir
Ddinbych 6 4| -33% 1] -75% 5| 400% 4| -20% 8| 100%
Sir y Fflint 6 7 17% 11 57% 9 -18% 12 33% 14 17%
Sir
Gaerfyrddin 16 11 -31% 14 27% 42 | 200% 31 -26% 3 -90%
Abertawe 14 16 14% 19 19% 36 89% 43 19% 21 -51%

Ffynhonnell: Ffigurau blynyddol yn cwmpasu gwerthiannau

tai cymdeithasol gan awdurdodau lleol a Landlordiaid
Cymdeithasol Cofrestredig

Y goblygiadau ymarferol i Lywodraeth Cymru o ran codi’r cyfyngiadau mewn
ardaloedd lle mae’r Hawl i Brynu a’r Hawl i Gaffael eisoes wedi cael eu hatal

Byddai goblygiadau i Lywodraeth Cymru ond byddai effaith fwy sylweddol ar landlordiaid
cymdeithasol ac eraill pe bai’'r ataliadau cyfredol ar yr Hawl i Brynu a’r Hawl i Gaffael yn cael
eu codi rhwng y Cydsyniad Brenhinol a diddymu.

Mae awdurdodau lleol wedi mynd i gostau wrth ymgynghori & thenantiaid a Landlordiaid
Cymdeithasol Cofrestredig, cynnal ymchwil a pharatoi ceisiadau ar gyfer atal — a fyddai’'n
cynnwys yr angen i ddarparu tystiolaeth ynghylch “pwysau tai” yn yr ardal leol. Dim ond
ychwanegu at yr anghydbwysedd hwnnw y byddai codi’r ataliadau hyn yn ei wneud. Yn
ogystal, mae landlordiaid cymdeithasol wedi dechrau ar raglenni adeiladu gan ddisgwyl yn
llawn y byddai Cyfeiriad LIlywodraeth Cymru ar gyfer atal yn diogelu cartrefi rhag gorfod cael
eu gwerthu o dan yr Hawl i Brynu/Hawl i Gaffael am 5 mlynedd — gydag estyniad posibl i 10
mlynedd. Yn y cyfryw amgylchiadau, byddant yn debygol o fod wedi trefnu benthyciadau a
llunio eu cynlluniau busnes yn seiliedig ar y ffaith y bydd y Cyfeiriadau hynny’n parhau i fod
yn weithredol.

Byddai effaith ganlyniadol codi’r ataliadau yn cael ei chynyddu ymhellach gan yr angen i
landlordiaid cymdeithasol leoli, prynu a datblygu tir newydd ar gyfer tai amgen. Byddai
gohiriad amser hefyd wrth ddatblygu tai amgen ac yn ystod y cyfnod hwn byddai gan

landlordiaid cymdeithasol lai o Stqud&@ﬁa}ftp@rcgbﬁej_‘wb' sydd angen tai.



Byddwch yn cofio tystiolaeth Cyngor Sir Caerfyrddin i’r Pwyllgor bod saith o bobl ar y rhestr
aros am bob un ty cymdeithasol gwag sy’n codi. Mae digartrefedd yn parhau i fod yn destun
pryder mawr yng Nghymru, gyda thros 10,000 o gartrefi y mae angen cymorth arnynt bob
blwyddyn. Mae unrhyw ostyngiad mewn tai cymdeithasol o ganlyniad i'r Hawl i Brynu/Hawl i
Gaffael yn lleihau’r cyfleoedd sydd ar gael i bobl sydd angen cartref ond na allant fforddio
prynu neu rentu yn y farchnad dai. Mae argaeledd tai fforddiadwy, diogel yn y sector rhentu
cymdeithasol yn elfen hanfodol o’n strategaeth i fynd i'r afael & digartrefedd.

Yn olaf, mae’r niwed i enw da Llywodraeth Cymru wrth danseilio’r broses a gyflwynwyd o
dan y Mesur Tai, a basiwyd gan y Cynulliad Cenedlaethol yn 2011. Ar 6l sefydlu’r angen am
atal, mae landlordiaid cymdeithasol wedi cynllunio ar y sail y byddai'r cyfeiriadau ar gyfer
atal yn parhau ar waith ar gyfer 5 mlynedd. Byddai codir ataliadau yn dileu eu
gweithredoedd i leihau’r pwysau tai yn ystod y cyfnodau hynny.

Yn gywir

Carl Sargeant AC/AM
Ysgrifennydd y Cabinet dros Gymunedau a Phlant
Cabinet Secretary for Communities and Children

John Giriffiths AC
Cadeirydd y Pwyllgor Cydraddoldeb, Llywodraeth Leol a Chymunedau
Cynulliad Cenedlaethol Cymru

13th Mehefin 2017
Annwyl John
BIL DIDDYMU'R HAWL | BRYNU A HAWLIAU CYSYLLTIEDIG (CYMRU)

Yn dilyn mynd i gyfarfod y Pwyllgor Cydraddoldeb, Llywodraeth Leol a Chymunedau ar 25
Mai ynghylch Bil Diddymu'r Hawl i Brynu a Hawliau Cysylltiedig (Cymru), rwy'n ysgrifennu i
gywiro cyfeiriad a wnes at y Bil sydd wedi'i gofnodi ym mharagraff 154 o'r trawsgrifiad.

Ym mharagraffau 151 i 153 o'r trawsgrifiad, gofynnodd Bethan Jenkins AC gwestiwn am
adran 8(3)(a) o'r Bil. O ran geiriad yr adran honno (hynny yw "o'r wybodaeth y mae'n
ystyried ei bod yn berthnasol iddynt"), gofynnodd a yw'r gair "iddynt' yn cyfeirio aty
landlordiaid neu at y tenantiaid?

Yn y cyfarfod, dywedais fod y gair 'iddynt' yn cyfeirio at y 'landlordiaid’. Fodd bynnag, yn
sqil ystyried y mater ymhellach, rwy'n ysgrifennu i hysbysu'r Pwyligor fod y gair ‘iddynt' yn
adran 8(3)(a) o'r Bil yn cyfeirio at 'y tenantiaid’. Mae’r Nodiadau Esboniadol ar gyfer adran 8
yn gymorth, maent yn darparu:

"Rhaid i landlordiaid cymwys hwythau, yn eu tro, ddarparu copi o’r wybodaeth, neu
unrhyw ran ohoni sy’n berthnasol i’'w tenantiaid ym marn y landlord, i’w holl
denantiaid perthnasol."

Rwy wedi gofyn i'm swyddogion gysylltu & Chomisiwn y Cynulliad i sicrhau bod fersiwn
derfynol o'r trawsgrifiad yn cynnwys troednodyn i egluro'r mater hwn.

Yn gywir

Carl Sargeant AC/AM
Ysgrifennydd y Cabinet dros Gymunedau a Phlant
Cabinet Secretary for Communities and Children

Canolfan Cyswllt Cyntaf / First Point of Contact Centre:

Bae Caerdydd « Cardiff Bay 0300 0604400
Caerdydd . Cardiff Gohebiaeth.Carl.Sargeant@llyw.cymru
CF99 1NA Correspondence.Carl.Sargeant@gov.wales

Rydym yn croesawu derbyn gohebiaeth yn Gymraeg. Byddwn yn ateb gohebiaeth a dderbynnir yn Gymraeg yn Gymraeg ac ni fydd
gohebu yn Gymraeg yn arwain at oedi.

We welcome receiving correspondence in Welsh.Rma‘lgm)ryelp@gaéne;iQWelsh will be answered in Welsh and corresponding
in Welsh will not lead to a delay in responding.

Y Pwyllgor Cydraddoldeb, Llywodraeth Leol a Chymunedau
15 Mehefin 2017

Annwyl John Griffiths AC

Craffu ar v gvyllideb ddrafft

Rwy'n ysgrifennu atoch yn dilyn ystyriaeth y Pwyllgor Busnes o'i adroddiad drafft ar
newidiadau i'r Rheolau Sefydlog mewn perthynas a chraffu ar y gyllideb ddrafft, cyn
i'r newidiadau i'r Rheolau Sefydlog a'r Protocol o ran Proses y Gyllideb gael eu
hystyried yn y Cyfarfod Llawn yr wythnos nesaf.

Mae'r newidiadau i broses y gyllideb yn benllanw darn o waith a ddechreuwyd gany
Pwyllgor Cyllid yn y Pedwerydd Cynulliad; mae datganoli pwerau cyllidol yn Neddf
Cymru 2014 wedi golygu bod yn rhaid i waith craffu'r Cynulliad bellach ystyried nid
yn unig gynlluniau gwariant Llywodraeth Cymru, ond sut y bydd y cynlluniau hyn yn
cael eu hariannu, drwy drethi a benthyca.

Mae'r prif newidiadau sy'n cael eu cynnig yn cynnwys bod y gwaith craffu ary
gyllideb yn dod yn broses dau gam, lle mae'r wybodaeth ar lefel uwch y byddai'r
Pwyllgor Cyllid yn craffu arni yn cael ei chyhoeddi cyn y manylion sydd eu hangen
gan y pwyllgorau polisi, a chaniateir mwy o amser ar gyfer y gwaith craffu. Yn
benodol, y gobaith yw y bydd yr amser ychwanegol hwn yn caniatau i'r pwyllgorau
polisi ymgymryd a gwaith craffu manylach o'r gwariant yn eich portffolios, ac ni
fydd yn ofynnol mwyach ichi adrodd i'r Pwyllgor Cyllid. Gallwch adrodd yn eich
rhinwedd eich hun os byddwch am wneud hynny.

Rwyf wedi gofyn am drafodaeth ynghylch y newidiadau hyn yn fforwm nesaf y
Cadeiryddion, er mwyn ein galluogi ni i drafod y newidiadau mewn mwy o fanylder a
gallwn ystyried y canlynol:

- suty bydd gwaith craffu'r Pwyllgor yn gweithio yn ymarferol;

- sutygall y Pwyllgor Cyllid gadw rol oruchwylio;

- sut y gallwn weithio gyda'n gilydd i ymgysylltu cymaint a phosibl a'r cyhoedd;

- suty gellir diwallu unrhyw anghenion hyfforddi a datblygu ar gyfer
pwyllgorau.

Cyn y drafodaeth yn y Cyfarfod Llawn mae'r newidiadau arfaethedig i'r Rheolau

Sefydlog wedi cael eu cyflwyno, yn yr un modd a'r protocol diwygiedig.

Os bydd gennych unrhyw gwestiynau am hyn, mae croeso ichi roi gwybod imi, ac
edrychaf ymlaen at drafod y newidiadau hyn ymhellach yng nghyfarfod Fforwm y
Cadeiryddion ar 12 Gorffennaf 2017.

Yn gywir

C .
O\ e

Simon Thomas AC

Cadeirydd y Pwyllgor Cyllid

4

